
e Toate subiectele sunt obligatorii.
¢ Se acorda zece puncte din oficiu.

e Timpul de lucru efectiv este de doua ore.

SUBIECTUL | (30 de puncte)

Del pes o téksto:

4 N
| zor thaj i godi

Jekhvar, sasas duj laéhe amala. Von sasas la¢he butdrne thaj barvale. Sasas len khera
sajekh, grasta, vurdona thaj, butvar, kerenas buti khethanes. Akana, o Stadian sasas jekh manus uco,
thulo thaj zoralo, thaj o Fabian sasas maj sano thaj maj tikno, ama but maj godaver. AnB-jekh dés avel
lenBe jekh raj thaj phenel lenge:

- Me kamav te vazdav jekh kher thaj kamav te anav niste rukha anBar o ves. Dikhav ke si
tumen grasta thaj vurdona. Kana anen mange lache rukha anBar o ves, me dav tumen p-o jekh
galbeno vas pan3 rukha.

- Misto! phenen él duj amala.

TexarinaBar, telaren o Stadian thaj o Fabian an8-o ves$ te anen rukha. Akana, o Stadian, maj
zoralo, ¢hindas maj sigo él rukha thaj phenel karing o Fabian:

- Dikhes, phrala, so kadja bari buti ké tu san maj godaver, kana na-i tut zor? 3i kana ¢hinesa tu
pan3 rukha, me ¢hinava des thaj lava duj galbenura kabar o raj.

O Fabian ¢i phendas khané.

Rate, kana telardine anBar o ves, o vurdon e Stadianosqo, pharipnasfar, phagel pes thaj
savorre kasta peren p-o drom. Akana, o Fabian, asaindoj, phenel:

- Dikh vi tu, phrala, sar ni¢ i zor na si bari buti, kana na-i tut dosta godi!

Kas te avel ¢acipen?

palal o Zupter Borkoj

o J

Xramosar o amboldipen ka-o svako mangipen, dikhindoj o dino téksto ka@ar o jekhto subijékto.

1. Xramosar, andar o dino dikcionarosqo artikulo, o sénso andar i avutni fraza vas o alav ,but”:
.Me kamav te vazdav jekh kher thaj...” 2 punktura

vazdel vb., |. a ridica, a sélta. 1. a inalta, a construi. lll. a trezi pe cineva, a scula

2. Vas pan3 rukha, o raj delas le ¢havenge...
a. po pan3 galbenura.
b. po jekh galbeno.
c. po duj galbenura.
d. po star galbenura. 2 punktura

O lacho amboldipen si ka-i graféma

3. 3i kana o Fabian ¢hindas pan3 rukha, o Stadian ¢hindas...
a. trin rukha.
b. efta rukha.
c. des rukha.
d. bis rukha. 2 punktura

O lacho amboldipen si ka-i graféma

4. Xramosar p-o telutno than savi si i ttma e tekstosqi. Cacar tiro amboldipen xramosarindoj duj

informacie andar o dino teksto.
4 punktura

5. Xramosar ,X” palal svako enunco kaj te sikaves kana si ¢aces vaj na, dikhindoj e informacie andar
o dino téksto. 6 punktura

Na si

O enunco Si ¢aces i
caces

a. O Stadian sasas jekh manu$ maj sano thaj maj tikno, ama but maj
godaver.

b. O raj kamel de vazdel jekh kher thaj kamel kaj e duj amala te anen lesqe
pani.

c. E duj amala gele and-o ves te kiden xuxurra.

d. O Stadian ¢hindas &€l rukha maj sigo sar o Fabian.

e. E Stadianosgo vurdon phaglas pes pharipnasbar.

f. O Fabian phendas le Stadianosqge ke i zor na si dosta kana na si les
godi.

N
6. Vakar, and-e 50 — 80 alava, palal so tu patas si maj importanto: te avel tut zor vaj dosta godi?

6 punktura

7. O Dorin thaj i Maria vakaren palal o puc¢hipen: ,Sar phriavdas pes o Stadian le Fabianoga?”

O Dorin: Me phenav so o Stadian sas | Maria: Me patédv so o Stadian phiravdas
barikano. Sas $ukar ke vov sikavdas pes dilikanes pesqe amalega. Ni¢ o Fabian
pesqi zor. na phiravdas pes laches k-0 agor.

Xramosar jekh téksto and-e 60 — 100 alava, and-o savo te xramosaras so tu patas palal o phenipen
le duje 3enenqo (o Dorin thaj i Maria). 8 punktura

SUBIECTUL al ll-lea (30 de puncte)

Del pes o téksto:

AZl

Ku¢ mirro amal,

Sar san, so maj keres?

And-o avutno kurko me avav and-o tiro foros, and-i Timisora.

Te kames vaj kana si tut vaxt d-asti te dikhas amen te vakaras maj but.
Tiro amal,

O Raul

©

Xramosar o amboldipen ka-o svako mangipen, dikhindoj o dino teksto kaBar o dujto subijékto.

1. Sidujsilabe and-o alav...

a. kué

b. kurko

c. vakaras

d. Timisora 2 punktura

O lacho amboldipen si ka-i graféma

2. O alav telal savo si cirdini jekh linia andar o enunco: ,Sar san, so maj keres?.” si

substantivo/ navni.
prondmbro/ sarnavni
verbo/ kernavni.
adzektivo/ pasnavni

apow

2 punktura

O la¢ho amboldipen si ka-i graféma

3. O veérbo telal savo si cirdini jekh linia andar o enunco: ,...me avav and-o tiro...” si ka-o vaxt ...

a. akanutno.

b. avutno.

c. nakhlo.

d. imperfékto. 2 punktura

O lacho amboldipen si ka-i graféma

e N
4. O Dodo xramosarel palpale jekh mesazo pesqe amalesqe, le Raulosge. Xramosar, maj tele, and-e
¢uce thana, e trebutne alava palal sar magel pes and-e paranteze. 4 punktura
Kué mirro amal Raul,

Sem but losalo kaj tu kames te aves (ame, ka-o lokativo kézo), and-i
Timisora. Mangav (tu, ka-o akuzativo kezo) te xramosares mange and-o savo dives
kames te aves.

Me but kamav te 3as andar o foros, (phiravel, o konzunktivo médo) amen
thaj te xas vareso. Mirri phuri mami 3anel te kerel but lacho xaben. Palal so ame (xal, o
indikativo modo, o avutno vaxt) labe, d-asti te 3as te dikhas jekh filmo.

Mangav tut Sukar te akhares man k-o telefono te vakaras anglal te aves.

Av sasto thaj baxtalo!

Tiro amal, o Dodo

\_

5. Ker jekh propozicia and-i savi o alav ,foros” te avel ka-o kézo nominativo. 4 punktura

6. Ker jekh fraza an®ar trin propozicie and-i savi e predikatura te aven e vérbura ,kamel”, ,3al” thaj
xal”,

4 punktura

7. O telutno téksto si lino palal o internéto. And-e lesBe si vortografiage thaj punktuaciage dosa.
Lachar o téksto, xramosarindoj les la¢hes pa-o telutno than.
4 punktura

Jek amal si maj importanto sar but aver buta. Si maj laces te avel tut jekh ¢aco amal sar te avel but
love! Jekh amal pringearel pes pharipnas@e! O amal si maj ku¢ sar o sownakai!

8. Ker jekh téksto, andar 40 — 70 alava, and-o savo te sikaves ,sosB@ar trebal te avel amen jekh

¢aéo amal”. 8 punktura
g

SUBIECTUL al lll-lea

(30 de puncte)

Del pes o téeksto:

And-o 3ivipen ma te bistres
,Lacho dives!” te phenes!
Vaj ,Misto arakhlem tumen”!

»Midto arakhlem tut”! - phenen!

Kana inkl®l o kham aj avri des
,Lachi texarin!” si te phenes!
Vaj ,Lachi ranin!”, ,Lachi javin!”

Sa kadala lava la¢he, gudle si!

Te varekon vareso del tuge

Ma bistar te naisares lesqe:
.Nais tuge!”, ,Palikerav tuge!”
,Ov sasto!”, ,T-aves sastil”
,Oven saste-veste!”, ,Ov sasti!”

Kadala lava but gudle, lache si!

Kana vareso varekasBar roden,
.Mangav tumen!” si te phenen!
.Rugisarav tumen!” vakaren!
.Mangav tut!” vaj ,Rugiv tut!”

,Molinav tumen!”, ,Molinav tut!”

Kana o kham 3al te sovel
O ¢honut inkldl, i rat avel
»S0v Devlega!”, ,Rat la¢hi!” phen,

-

/ Naisarimata thaj pativipnasqe lava

Kana varekon si te 3al te sovel!

LJertis man!”, Jertisaren amen!”
Sa vrjama tume si te phenen,
Kana jekh dos tume keren,
Kana tume varekas a¢haven

Vareso te puchen, te mangen.

Kana varekasOar tut durardes
,Devleca!” si lesge te phenes.
»ACh Devleca!” kodo phenel,
Savo kothar si te telarel

»3a Devleca!” si te phenel
Kodova savo kothe achel.

(palal o George Sarau)

~

4 N

Drabar i poezia thaj arakh o amboldipen ka-e pu¢himata:

e Vakar palal sar des pakiv le manusen andar tiri familia thaj andar tiri komunitéta!
e Save sukar alav phenes tu le bare/ phure manusenqge?
e So svatura del tuge tire dada thaj tire papura kaj te phiraves tut sukar?

Ker jekh xramosaripen, anBar 150 alava, palal i téma ,,Sar trebal te phiravas amen e bare/ phure
manusenéa?”, dikhindoj i poezia dini maj opre thaj e amboldimata ka-e oprutne puéhimata.

Kana keres tiro xramosaripen:

- vakaresa palal sar des pakiv le 3enen andar tiri familia; 4 punktura
- vakaresa palal so naisarimatenge formule utilizisares tu; 6 punktura
- vakares palal e svatura save den tu tire dada; 6 punktura
- keresa jekh phandipen e informacienca andar i poezia ,Naisarimata thaj pativipnasqe lava”.

4 punktura
Nota!

O punktura vas o xramosaripen avena dine vas:

e 0 ander/ o koncinuto le xramosaripnasqo — 20 punktura;

e sar si organizisarde thaj prezentisarde e goda — 4 punktura (o organizisaripen e godanqo — 2
punktura; sar si prezentisarde e goda — 2 punktura);

e e xramosaripnasqi redaktacia — 6 punktura (vas e vortografiage régule — 3 punktura; vas e punktuaciaqe
regule — 2 punktura; vas o sukar xramosaripen — 1 punkto).

- /

(O teksto kajbar O jekhto subijékto sas lino andar o lil ,E dajaqi rromani ¢hib vi literattra vas i trinto klasa, Bucuresti, Editura Sigma, 2020, p. 81 thaj kajfar O dujto subijékto sas xramosarde kajbar e
autorura kaj kerde o subijekto; e dikcionarosqo artikulo sas adaptisardo andar o Dictionar rrom-roman, Gheorghe Sarau, Bucuresti,Editura Sigma, 2006, p. 210; o tekto kaj@ar O trinto subijékto sas
lino andar o lil ,E dajaqi rromani ¢hib vi literatira va$ i trinto klasa, Bucuresti, Editura Sigma, 2020, p. 97) /

